
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 29-Ի N 867 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Առողջապահության նախարարություն
	26.12.2022թ.

	
	N 020/79378-2022

	1. Նախագծի վերնագրում և 1-ին կետում «867-Ն» բառերն անհրաժեշտ է փոխարինել «867» թվով:
	Ընդունվել է:

	2. Հայաստանի Հանրապետության կառավարության 2002 թվականի հունիսի 29-ի N 867 որոշման N3 հավելվածի 43.1-ին կետի 3-րդ ենթակետի համաձայն` լիցենզավորված անձը լիցենզավորված գործունեությունն սկսելուց առնվազն հինգ աշխատանքային օր առաջ լիազոր մարմին է ներկայացնում՝ Հայաստանի Հանրապետության օրենսդրությամբ սահմանված կարգով վտանգավոր թափոնների վնասազերծման ոլորտում համապատասխան լիցենզիա ունեցող որևէ կազմակերպության հետ կնքված պայմանագրի պատճենը:
Նույն որոշման N 5 հավելվածի 18-րդ կետի համաձայն` լիցենզավորված անձը լիցենզավորված գործունեությունն սկսելուց առնվազն հինգ աշխատանքային օր առաջ լիազոր մարմին է ներկայացնում (...) Հայաստանի Հանրապետության օրենսդրությամբ սահմանված կարգով վտանգավոր թափոնների վնասազերծման ոլորտում համապատասխան լիցենզիա ունեցող որևէ կազմակերպության հետ կնքված պայմանագիրը: 
Վկայակոչված իրավադրույթներից պարզ է դառնում, որ դեղատնային գործունեության և բժշկական օգնության և սպասարկման տեսակներով լիցենզավորված անձինք Հայաստանի Հանրապետության օրենսդրությամբ սահմանված կարգով վտանգավոր թափոնների վնասազերծման ոլորտում համապատասխան լիցենզիա ունեցող որևէ կազմակերպության հետ կնքված պայմանագիրը` ի թիվս այլ փաստաթղթերի, ներկայացնում են լիազոր մարմին լիցենզավորվելուց հետո` գործունեությունը սկսելուց առնվազն 5 աշխատանքային օր առաջ: Ուստի հասկանալի չէ դեղերի մեծածախ իրացման լիցենզավորման համար դիմած հայտատուներից մինչև լիցենզավորվելը Հայաստանի Հանրապետության օրենսդրությամբ սահմանված կարգով վտանգավոր թափոնների վնասազերծման ոլորտում համապատասխան լիցենզիա ունեցող որևէ կազմակերպության հետ կնքված պայմանագիրը պահանջելու պայման նախատեսելը: Լիցենզավորված անձը կարող է գործունեությունը սկսել լիցենզավորվելուց որոշակի ժամանակ անց, ուստի հայտատուին պարտադրել նախապես կնքել պայմանագիր և տարբերակում դնել լիցենզավորման ենթակա մի քանի տեսակների մեջ` կարծում ենք նպատակահարմար չէ:
Ելնելով վերոգրյալից` առաջարկում եմ Նախագծի 1-ին կետի երկրորդ ենթակետը հանել, և առաջին ենթակետը շարադրել հետևյալ խմբագրությամբ`
1) լրացնել նոր 12.1-ին կետ հետևյալ բովանդակությամբ. 
«12.1 Լիցենզավորված անձը լիցենզավորված գործունեությունն սկսելուց առնվազն հինգ աշխատանքային օր առաջ լիազոր մարմին է ներկայացնում Հայաստանի Հանրապետության օրենսդրությամբ սահմանված կարգով վտանգավոր թափոնների վնասազերծման ոլորտում համապատասխան լիցենզիա ունեցող որևէ կազմակերպության հետ կնքված պայմանագիրը:»:
	Ընդունվել է:


	2. Աշխատանքի և սոցիալական հարցերի նախարարություն  
	27.12.2022թ.

	
	N 040/80018-2022

	Նախագծի վերաբերյալ առաջարկություններ չկան։
	

	3. Էկոնոմիկայի նախարարություն

	03.01.2023թ.

	
	N 033/80-2023

	Առաջարկություններ և առարկություններ չունի: 
	

	4. Ֆինանսների նախարարություն

	29.12.2022թ.

	
	N 034/80496-2022

	Առաջարկություններ և առարկություններ չունի: 
	

	5. Արդարադատության նախարարություն
	07.04.2023թ.

	
	N 035/20173-2023

	1. Նախագծի 1-ին կետում որոշմանը կատարած հղումը անհրաժեշտ է վերանայել՝ նկատի ունենալով, որ 2023 թվականի մարտի 23-ին որոշման վերնագիրը խմբագրվել է:
	Ընդունվել է:

	2. Նախագծի 1-ին կետով «12.1» կետը լրացվում է հավելվածի «ԼԻՑԵՆԶԻԱ ՍՏԱՆԱԼՈՒ ՆՊԱՏԱԿՈՎ ԻՐԱՎԱԲԱՆԱԿԱՆ ԱՆՁԱՆՑ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ԿՈՂՄԻՑ ՆԵՐԿԱՅԱՑՎՈՂ ՓԱՍՏԱԹՂԹԵՐԸ» գլխում, մինչդեռ 12.1 կետի բովանդակությունը չի համապատասխանում գլխի վերնագրին, քանի որ խոսք է գնում արդեն իսկ լիցենզավորված անձի կողմից ներկայացվող պայմանագրի մասին: Ուստի՝ նկատի ունենալով «Նորմատիվ իրավական ակտերի մասին» օրենքի 10-րդ մասի պահանջները, ըստ որի՝ «Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը:»՝ անհրաժեշտ է վերանայել Նախագծի 1-ին կետը:
	Ընդունվել է: 

